
VENDIM
Nr. 177, datë 25.3.2021

PËR TRANSFERIMIN NË PRONËSI TË BASHKISË TIRANË TË PASURISË
NR. 7/291, ZONA KADASTRALE 8330, TIRANË, DHE PËR SHFUQIZIMIN E
VENDIMIT NR. 568, DATË 23.8.2006, TË KËSHILLIT TË MINISTRAVE, “PËR

KALIMIN E DISA MJEDISEVE NË PËRGJEGJËSI ADMINISTRIMI TË
MINISTRISË SË PUNËVE PUBLIKE, TRANSPORTIT DHE

TELEKOMUNIKACIONIT, PËR AGJENCINË E LEGALIZIMIT, URBANIZIMIT
DHE INTEGRIMIT TË ZONAVE/NDËRTIMEVE INFORMALE (ALUIZNI)”
Në mbështetje të nenit 100 të Kushtetutës; të neneve 13, 15 e 16, të ligjit nr. 8743, datë

22.2.2001, “Për pronat e paluajtshme të shtetit”, të ndryshuar, dhe të neneve 3, shkronja “a”, 5, 7
e 8, të ligjit nr. 8744, datë 22.2.2001, “Për transferimin e pronave të paluajtshme publike të shtetit
në njësitë e qeverisjes vendore”, të ndryshuar, me propozimin zëvendëskryeministrit, Këshilli i
Ministrave

VENDOSI:
1. Transferimin në pronësi të Bashkisë Tiranë të pasurisë 7/291, zona kadastrale 8330, Tiranë,

me sipërfaqe ndërtese 708.5 (shtatëqind e tetë pikë pesë) m2 dhe sipërfaqe trualli 1 033 (një mijë
e tridhjetë e tre) m2, sipas planrilevimit bashkëlidhur këtij vendimi, me qëllim ushtrimin e
funksioneve administrative të Bashkisë Tiranë.

2. Pasuria e përcaktuar në pikën 1, të këtij vendimi, i shtohet listës përfundimtare të pjesshme
të pronave të paluajtshme publike shtetërore, miratuar me vendimin nr. 219, datë 21.3.2017, të
Këshillit të Ministrave, “Për miratimin e listës përfundimtare të pjesshme (pjesa e parë + pjesa e
dytë) të pronave të paluajtshme publike shtetërore, që transferohen në pronësi ose në përdorim
të Njësisë Administrative Tiranë, Bashkia Tiranë, të qarkut të Tiranës”, të ndryshuar.

3. Vendimi nr. 568, datë 23.8.2006, i Këshillit të Ministrave, “Për kalimin e disa mjediseve në
përgjegjësi administrimi të Ministrisë së Punëve Publike, Transportit dhe Telekomunikacionit,
për Agjencinë e Legalizimit, Urbanizimit dhe Integrimit të Zonave/Ndërtimeve Informale
(ALUIZNI)”, shfuqizohet.

4. Bashkisë Tiranë i ndalohet të ndryshojë destinacionin e përdorimit të pronës së përcaktuar
në pikën 1, të këtij vendimi, ta tjetërsojë ose t’ua japë në përdorim të tretëve.

5. Ngarkohen Bashkia Tiranë dhe Agjencia Shtetërore e Kadastrës për zbatimin e këtij
vendimi.

Ky vendim hyn në fuqi menjëherë dhe botohet në Fletoren Zyrtare.
ZËVENDËSKRYEMINISTËR

Erion Braçe

